
 

 
ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᖃᐅᔨᔭᐅᑎᑦᓯᕗᖅ ᐱᒋᐊᕐᑎᑕᐅᓂᖓᓂᒃ EAUFON-2 ᐊᑦᓱᓈᑎᒍᑦ ᖃᕆᑕᐅᔦᑉ 

ᐊᕐᖁᑎᑦᓴᖓᑕ ᐱᑐᐃᒍᑎᐅᓂᐊᓕᕐᑎᓗᒍ ᓄᓇᕕᐅᑉ ᓄᓇᓕᖏᓐᓂᒃ ᓄᕗᒻᒥᐅᓂ 

 

 

ᓴᓪᓗᐃᑦ, ᑯᐯᒃ, ᕕᕗᐊᕆ 12, 2024 - ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᖃᐅᔨᔭᐅᑎᑦᓯᕗᖅ ᐅᓪᓗᒥ ᐱᒋᐊᕐᑎᑕᐅᓂᖓᓂᒃ 

ᑐᖓᓕᐅᑉ ᐃᕐᖃᑰᕐᓗᓂ ᐊᑦᓱᓈᑎᒍᑦ ᖃᕆᑕᐅᔦᑦ ᐊᕐᖁᑎᑦᓴᖓᑕ (EAUFON). 

 

EAUFON-2 ᐱᑐᐃᒍᑎᐅᓚᖓᔪᖅ 675-ᑭᓛᒥᑕᓂᒃ ᑕᑭᓂᓕᒻᒧᑦ ᓄᓇᕕᐅᑉ ᓄᓇᓕᖏᓐᓂᒃ; ᐃᕐᖃᑎᒎᕐᓗᓂ ᐊᑯᓕᕕᒻᒥᑦ 

ᑕᓯᐅᔭᕐᔪᐊᒥ ᐃᕗᔨᕕᒻᒧᑦ ᓴᓪᓗᓄᓪᓗ ᓄᕗᒻᒥᐅᓂ, ᓄᐃᑦᓯᒍᑎᐅᓚᖓᓕᕐᓗᓂ ᑐᕃᓐᓇᑐᒥᒃ ᓄᓇᒃᑰᑐᒥᒃ 

ᐱᑐᐃᒍᑎᐅᓂᐊᕐᑐᒥᒃ ᑲᖏᕐᓱᔪᐊᒧᑦ. 

 

EAUFON-2 ᐱᒋᐊᕐᑕᐅᓂᖓ ᐱᔭᖃᕐᑎᓯᓚᕿᕗᖅ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐊᑐᐃᓐᓇᐅᑎᑦᓯᒍᓐᓇᓂᖓᓂᒃ, 

ᐊᑭᑭᑦᑐᓯᐊᒃᑯᑦ ᓱᑲᑦᑐᓯᐊᒃᑯᓗ ᖃᕆᑕᐅᔭᓄᑦ ᐱᑐᑦᓯᒪᒍᑎᐅᓂᐊᓕᕐᑎᓗᒍ ᓄᓇᕕᒻᒥ. ᐅᓪᓗᒥᒧᑦ, ᑲᑎᕕᒃ ᓄᓇᓕᓕᒫᑦ 

ᑲᕙᒪᖓ ᐃᓕᓯᓯᒪᓕᕐᖁᖅ 1,800 ᑭᓛᒥᑌᑦ ᐅᖓᑖᓄᑦ ᐃᕐᖃᑎᒎᕐᑐᒥᒃ ᐊᑦᓱᓈᑎᒍᑦ ᖃᕆᑕᐅᔦᑦ ᐱᑐᑦᓯᒪᐅᑎᖓᓂᒃ, 

ᐱᑐᐃᒍᑎᐅᒪᓕᕐᑐᒥᒃ ᓯᑕᒪᐅᔪᕐᑐᓂᒃ ᓄᓇᓕᓐᓂᒃ. 

 

ᑖᑦᓱᒪ ᐱᑐᐃᓂᐅᑉ ᑐᖓᓕᐊ ᑕᑭᓕᒋᐊᕆᒍᑎᐅᔪᖅ EAUFON-1-ᒥᒃ ᐊᑐᕐᑕᐅᓯᒪᓕᕐᑐᒥᒃ 2022-ᒥᓂᑦ.  ᓯᕗᓪᓕᒥ 

ᐱᓇᓱᐊᕐᑕᐅᔪᒥ, 1,175 ᑭᓛᒥᑕᓂᒃ ᑕᑭᓂᓕᒃ ᐃᕐᖃᑰᕐᑐᖅ ᐱᑐᐃᒍᑎᐅᓚᐅᔪᖅ ᑕᓯᐅᔭᕐᔪᐊᒥᐅᓂᒃ ᓯᓵᓯᐱᒥᑦ ᐳᕕᕐᓂᑐᒧᑦ 

- ᐃᓚᒋᔭᐅᑎᓪᓗᒋᑦ ᑯᑦᔪᐊᕌᐱᒃ (ᒍᐊᑉᒪᑯᔅᑐᐃ), ᐅᒥᐅᔭᖅ ᐃᓄᒃᔪᐊᓗ - ᐊᑐᕈᓐᓇᓯᐊᕐᑐᒥᒃ ᓱᑲᑦᑐᓯᐊᒥᒃ 

ᐊᑐᐃᓐᓇᖃᕈᑎᐅᓯᑦᓱᓂ.  ᐊᓯᐊ EAUFON-1 ᐱᓇᓱᐊᕐᑕᐅᓂᖓ ᐱᑐᐃᒍᑕᐅᖕᖑᓱᒻᒥᔪᖅ ᑯᑦᔪᐊᒥᒃ, ᑲᑎᕕᒃ ᓄᓇᓕᓕᒫᑦ 

ᑲᕙᒪᖓᑕ ᓇᔪᒐᖓᓂᒃ, ᐱᑐᑦᓯᒪᕕᖃᕐᓱᓂ ᐊᑦᓱᓈᑎᒍᑦ ᐱᑐᑦᑕᐅᒪᒌᕐᑐᒥᒃ ᓇᔅᑲᐲᑦ ᓄᓇᓕᖓᓂ ᑲᐅᒐᐅᒐᑦᓯᑲᒫᒥ. 

 

EAUFON-1 2-ᓗ ᐱᒍᓐᓇᓯᓯᒪᒐᔭᖕᖏᑐᖅ ᓴᐳᑎᓯᒪᔭᐅᖕᖏᑯᓂ ᑯᐯᑉ ᑲᕙᒪᖓᓄᑦ ᑲᓇᑕᐅᓪᓗ ᑲᕙᒪᖓᓄᑦ.  ᐃᓚᖃᕐᓱᑎᒃ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ, ᑕᒪᕐᒥᒃ ᑖᒃᑯᐊ ᑲᕙᒫᒃ ᑮᓇᐅᔭᖃᕐᑎᓯᓯᒪᓕᕐᑑᒃ $165 ᒥᓕᐊᓐ ᐅᖓᑖᓄᑦ ᓄᓇᕕᐅᑉ 

ᐊᑦᓱᓈᑎᒍᑦ ᖃᕆᑕᐅᔭᓄᑦ ᐱᑐᑦᓯᒪᒍᑎᑦᓴᖓᓄᑦ.  ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᕿᓚᓈᕆᔭᖃᕐᐳᖅ 

ᑲᔪᓯᑎᑕᐅᒋᐊᓪᓛᓂᑦᓴᖓᓂᒃ ᓴᐳᑎᔭᐅᒪᓂᐅᑉ ᐱᔭᕇᕋᓱᐊᕐᑎᓗᑕ ᑭᖑᓪᓕᐹᕆᓕᕋᔭᕐᑕᖓᓂᒃ ᐱᓇᓱᐊᕐᓂᐅᑉ (EAUFON-3) 

ᐱᑐᐃᒍᑎᐅᒐᔭᕐᑑᑉ ᐅᖓᕙᐅᑉ ᓄᓇᓕᖏᓐᓂᒃ, ᖁᐊᕐᑕᒥᒃ, ᑲᖏᕐᓱᒥᒃ, ᐊᐅᐸᓗᒻᒥᒃ, ᑕᓯᐅᔭᒥᒃ ᑲᖏᕐᓱᐊᓗᑦᔪᐊᒥᒃ 

ᑯᑦᔪᐊᒥᓪᓗ. 

 

ᐅᖃᐅᓯᕆᔭᐅᔪᖅ: 

 

“ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᔪᐃᓐᓇᐳᖅ ᐱᓇᓱᐊᕐᓱᓂ ᐊᑦᔨᐅᑎᑦᓯᒐᓱᐊᕐᓂᑯᑦ ᑯᐯᓕᒫᒧᑦ ᑲᓇᑕᓕᒫᒧᓪᓗ ᓄᓇᕕᐅᑉ 

ᖃᕆᑕᐅᔭᑎᒍᑦ ᐱᒍᓐᓇᓯᐊᕈᓐᓇᓂᖓᓂᒃ.  ᐊᔪᐃᓐᓇᓚᖓᖏᓐᓇᖁᒍᑦ ᐱᓇᓱᐊᖃᑎᖃᓚᖓᓂᕐᒥᒃ ᑯᐯᒃᑯᑦ ᑲᓇᑕᐅᓪᓗ 

ᑲᕙᒪᒋᓐᓂᒃ ᐱᒍᓐᓇᓯᒐᓱᐊᕐᓗᑕ ᐊᑭᑭᑦᑐᒥᒃ, ᓱᑲᑦᑐᓯᐊᒥᒃ ᖃᕆᑕᐅᔭᕈᑎᖃᕈᓐᓇᐅᑎᖃᖁᓪᓗᒋᑦ ᓇᐅᓕᒫᑦ.  ᓄᓇᓕᓐᓂ 

ᐱᓇᓱᐊᕈᑏᑦ ᐅᑦᑑᑎᒋᓗᒍ ᐃᓕᓐᓂᐊᓂ, ᐊᓐᓂᐊᓯᐅᕆᓂᖅ, ᖃᕆᑕᐅᔭᒃᑯᑦ ᐊᓐᓂᐊᓯᐅᕆᒍᓐᓇᓂᖅ ᐃᕐᖃᑐᐃᕕᖃᕐᓂᓗ 

ᓂᕆᐅᒋᔭᖃᕐᒪᑕ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ ᑲᕙᒫᓐᓂᓗ ᐱᓇᓱᐊᕐᑕᕗᑦ ᐱᔭᕆᕐᑕᐅᖁᓪᓗᒍ EAUFON 

ᐱᑐᑦᓯᒪᒍᑎᖓᓂᒃ ᐊᑐᐃᓐᓇᖃᑦᓯᐊᖁᓪᓗᑕ ᐊᑑᕆᐊᓕᓪᓚᕆᓐᓂᒃ ᐱᑦᔪᔨᒍᑎᐅᔪᓂᒃ ᓄᓇᕕᒻᒥᐅᓕᒫᓂᒃ.” 

ᖀᓪᓚ ᓯᓅᐹ, ᐊᖓᔪᕐᖄᖅ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐱᑦᔪᔨᔨᐅᕗᖅ ᓇᐅᓕᒫᓂᒃ ᓄᓇᕕᒻᒦᑐᓂᒃ ᔦᒻᔅ ᐯ ᑯᐯᓪᓗ ᐊᖏᖃᑎᒌᓐᓂᖓᒍᑦ (1978).  

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᐅᓚᑕᐅᔪᖅ 17-ᓄᑦ ᑲᑎᒪᔨᓄᑦ ᓂᕈᐊᕐᑕᐅᒪᔪᓄᑦ ᓄᓇᓕᓐᓂᒃ ᑭᒡᒐᑐᕐᑎᐅᓱᑎᒃ ᐱᓯᒪᔪᑦ 

14-ᓂᑦ ᓄᓇᓕᓐᓂᑦ, ᓂᕈᐊᕐᑕᐅᒪᔪᒥᓪᓗ ᐊᖓᔪᕐᖄᖃᕐᓱᑎᒃ ᑐᖓᓕᖓᓂᓪᓗ, ᐊᒻᒪᓗ ᓯᕗᓕᕐᑎᖓᓐᓂᒃ ᓇᔅᑳᐱᒃᑯᑦ 

ᑲᐅᒐᐅᒐᑦᓯᑲᒫᒥᐅᑦ. 

 

ᖃᐅᔨᒋᐊᕐᕕᐅᒍᓐᓇᑐᖅ:  Denis Abbott, APR / KRG ᑐᓴᕋᑦᓴᓕᕆᔨᖏᓐᓂ / Tel: 819-964-2961, ext. 2250 / 

